
Ynglyn & Cylch Meithrin Y Tonnau

Enw’r lleoliad

Cylch Meithrin Y Tonnau

Categori’r gofal a ddarperir

Gofal dydd llawn

Person(au) cofrestredig

Cylch Meithrin Y Tonnau

Unigolyn cyfrifol (os yw’n berthnasol)

Lorna Harrod

Person a gofal

Lorna Harrod, Sian Evans, Susan Foulkes,
Justine Carr

Nifery lleoedd

24

Ystod oedrany plant

2 -4 mlwydd oed

Nifery plant 3 a 4 mlwydd oed

13

Nifer y plant sy’n cael eu hariannu ar gyfer
addysg gynnar

2

Diwrnodau / amseroedd agor

Dydd Llun i Dydd Gwener 8:00 - 15:00

Gwasanaeth Dechrau’n Deg Oes
laithy lleoliad Cymraeg
Ayw’r Cynnig Gofal Plant ar gaelyny Ydy

lleoliad hwn?

Cynnigy Gymraeg yn Rhagweithiol

Mae'r gwasanaeth hwn yn rhagweld, yn
nodi ac yn diwallu anghenion Cymraeg a
diwylliannol pobl sy'n defnyddio'r
gwasanaeth, neu a all ei ddefnyddio.

Dyddiad arolygiad blaenorol AGC

Dyma’r arolygiad cyntaf ers ail-gofrestru
fel Sefydliad Corfforedig Elusennol (SCE).

Dyddiad arolygiad blaenorol Estyn

Dyddiadau’r ymweliad(au) arolygu
hwn/hyn

Diffyg cydymffurfio

Ni chanfyddwyd unrhyw ddiffyg cydymffurfiaeth yn ystod yr arolwg yma.

Argymbhellion

Al Gwella'r darpariaeth ar gyfer datblygu medrau mathemategol y plant

A2 Ehangu’r defnydd o gwestiynu penagored i ddatblygu’r dysgu

Beth sy’'n digwydd nesaf

Bydd y lleoliad yn llunio cynllun gweithredu sy’n dangos suty bydd yn mynd i’r afael a’r
argymbhellion.

Prif ganfyddiadau

Lles: Da

Mae’r rhan fwyaf o blant yn hyderus i wneud penderfyniadau a dewis sut maent yn treulio
eu hamser yny lleoliad. Maent yn symud o gwmpas yr ardaloedd yn annibynnol ac yn
dewis o’r ystod eang o weithgareddau yn hwylus. Er enghraifft, maent yn dewis chwarae
gyda’r teganau rhaglenadwy yn yr ardal dawel, ac yn mynd draw at yr ardal chwarae rol i
wisgo i fyny. Mae hyn yn galluogi’r plant i ddilyn eu diddordebau ac i gymryd rhan mewn
gweithgareddau yn eu hamser eu hunain yn llwyddiannus. Maent yn sgwrsio’n hapus
gydag ymarferwyr gan wybod y byddant yn gwrando arnynt.

Mae bron bob plentyn yn setlo’n gyflym, yn hapus a chartrefol yn y lleoliad. Maent yn
ymdopi’n dda wrth adael eu rhieni ac yn awyddus i gael chwarae’n ddedwydd a’u
ffrindiau. Mae’r plant yn cymdeithasu, sgwrsio a chanu’n braf wrth chwarae. Maent yn
frwdfrydig wrth ddangos eu chwarae a’u gwaith i ymarferwyr ac ymwelwyr, ac yn falch i
rannu eu dawn. Er enghraifft, maent yn awyddus i ddangos beth maent wedi bod yn dysgu
mewn gwersi dawns. Mae plant yn gyfarwydd a threfniadau ac arferion dyddiol, sy’n creu
teimlad o sicrwydd iddynt.

Mae’r rhan fwyaf o blant yn dechrau gwneud ffrindiau &’i gilydd dan ddylanwad ystyrlon yr
ymarferwyr. Maent yn rhyngweithio’n dda a’u cyfoedion ac yn mwynhau chwarae a
chwblhau tasgau ar y cyd yn ddiwyd. Er enghraifft, maent yn cydweithio’n llwyddiannus i
greu gwaith creadigol gan brintio dwylo ei ffrindiau yn y paent. Maent yn ffurfio perthynas
gadarnhaol a’r ymarferwyr, sy’n cefnogi eu lles a’u profiadau dyddiol yn effeithiol. Er
enghraifft, maent yn esbonio yn hyderus wrth staff pan fyddant wedi gorffen ar dasg ac yn
derbyn cymorth wrth ddewis chwarae gemau bwrdd gyda’r ymarferwyr.

Mae bron bob plentyn yn mwynhau eu chwarae a’u dysgu ac yn hyderus wrth symud yn
ddigymell o un gweithgaredd i’r llall. Maent yn canolbwyntio a dyfalbarhau’n dda wrth
fynd i’r afael 4 thasgau ac yn mwynhau arbrofi gydag offer a deunyddiau gwahanol. Er
enghraifft, maent yn adeiladu cestyll yn y sied dywod, gan ddefnyddio bwced a rhaw i
gloddio. Maent yn canolbwyntio am gyfnodau sylweddol ac yn ymddwyn yn dda iawn yn
ystod cyfnodau chwarae rhydd.

Mae'r rhan fwyaf o blant yn mwynhau dysgu medrau newydd wrth arbrofi ag amrywiaeth
eang o gyfleoedd chwarae diddorol. Mae’r rhan fwyaf o blant yn meithrin medrau
annibynnol da. Er enghraifft, maent yn defnyddio’r ty bach, golchi a sychu eu dwylo, a

bwyta, yn gynyddol annibynnol. Maent yn dangos balchder wrth gyflawni tasgau fel
arllwys diod a llwytho’r peiriant golchi llestri, gan ddangos mwynhad wrth dderbyn
canmoliaeth wrth lwyddo.

Dysgu (mae hyn yn berthnasol i blant tair a phedair oed yn unig nad ydynt yn
cael addysg mewn lleoliad a gynhelir):

Nid oes adroddiad ar ddysgu’r plant. Mae hyn oherwydd nad oedd digon o blant tair
neu bedair oed yn bresennol ar adeg yr arolygiad, nad ydynt yn derbyn addysg a
ariennir rywle arall, y gellid adrodd arnynt heb adnabod plant unigol.

Gofal a datblygiad: Da

Mae pob un o’r ymarferwyr yn deall eu cyfrifoldebau i gadw plant yn ddiogel, ac maent yn
blaenoriaethu eu hiechyd a’u diogelwch yn llwyddiannus. Mae ganddynt ddealltwriaeth
glir o’r polisi diogelu ac maent wedi cwblhau hyfforddiant priodol mewn diogelu plant a
chymorth cyntaf. Maent yn cadw cofnodion cywir o ddamweiniau a digwyddiadau ac yn
deally gweithdrefnau ar gyfer rhoi meddyginiaeth. Mae ymarferwyr yn annog plant i
fwynhau bwydydd iach ac yn sicrhau eu bod yn dilyn arferion cadarn wrth roi byrbrydau,
ac yn ystod amser cinio. Mae ymarferwyr yn dilyn arferion hylendid cadarn, er enghraifft
wrth annog planti olchi eu dwylo’n rheolaidd, ac yn dilyn prosesau cadarn wrth newid
clytiau. Mae ymarferwyr yn gweithredu gweithdrefnau cadarn i ddiogelu plant ag
alergeddau. Maent yn cwblhau prosesau cofrestru manwl i sicrhau bod ganddynt
ddealltwriaeth glir o anghenion unigol pob plentyn. Mae gany lleoliad systemau
cynhwysfawr ar waith i ddarparu cymorth ar gyfer plant ag anghenion sy’n dod i’r amlwg.
Mae ymarferwyr yn gweithio gyda chyrff allanol a gweithwyr proffesiynol, lle mae angen, i
gefnogi plant a’u teuluoedd. Mae hyn yn gryfder yn y lleoliad. Mae trefniadau’r lleoliad ar
gyfer diogelu plant yn bodloni gofynion ac nid ydynt yn peri pryder.

Mae pob un o’r ymarferwyr yn adnabod y plant yn dda iawn ac yn eu trin a gofal a pharch.
Mae ganddynt berthynas garedig a’r plant ac maent yn modelu rhyngweithio cadarnhaol
yn gyson. Mae ymarferwyr yn darparu gofal tyner ac yn adnabod pan mae angen
cefnogaeth a chymorth, er enghraifft wrth wisgo, defnyddio adnoddau penodol neu i
awgrymu syniadau pellach. Maent yn frwdfrydig ac yn gweithio gyda’i gilydd yn effeithiol i
atgyfnerthu medrau cymdeithasol cadarnhaol. Maent yn canmol plant yn wresog ac yn eu
hannog i ddatrys problemau drostynt eu hunain, er enghraifft cefnogi planti dorri a
pharatoi pinafal i'w blasu amser byrbryd.

Mae ymarferwyr yn meddu ar ddealltwriaeth dda o ddatblygiad, anghenion a dymuniadau
plant. Maent yn cefnogi plant yn eu dysgu, er enghraifft wrth greu marciau, cwblhau jig-so
neu i groesi’r ffram ddringo. Mae ymarferwyr yn cynnig cyfleoedd creadigol i ymestyn
profiadau a medrau plant ac yn gwneud nodyn o’u syniadau a’u gofynion. Maent wrth law i
gynnig cymorth, pan fydd angen ac yn awyddus i sicrhau bod plant yn cael cyfleoedd i

fwynhau adnoddau o safon uchel. Maent yn cynllunio’n effeithiol i gyflwyno
gweithgareddau diddorol ac ysgogol.

Addysgu ac asesu (mae hyn yn berthnasol i blant tair a phedair oed yn unig
nad ydynt yn cael addysg mewn lleoliad a gynhelir): Da

Mae ymarferwyr yn cydweithio’n effeithiol fel tim i lunio ardaloedd dysgu deniadol, trefnus
a phwrpasol sy’n annog plant i ddatblygu annibyniaeth. Maent wedi llwyddo i greu
awyrgylch cynnes a chartrefol sy’n cefnogi lles a sicrwydd emosiynol y plant yn dda.

Mae ymarferwyr yn defnyddio ystod o ddulliau arsylwi ac asesu, ac yn defnyddio’r
wybodaeth a gasglwyd yn briodol i lywio cynllunio wrth ddilyn llais y plentyn. Er enghraifft,
maent yn darparu profiadau dysgu yn seiliedig ar lyfr poblogaidd, sy’n datblygu
dealltwriaeth y plant o gylch bywyd y pili pala a rhyfeddod tuag at y byd natur. Mae hyn yn
sicrhau bod y profiadau dysgu yn berthnasol i ddiddordebau a mannau cychwyn y plant.

Mae gan ymarferwyr ddealltwriaeth gadarn o gynnydd y plant ac, yn gyffredinol, yn maent
yn ymyrryd yn chwarae’r plant yn bwrpasol. Fodd bynnag, nid yw ymarferwyr yn gofyn
cwestiynau pen agored yn ddigon amli herio’r plant ymhellach ac i’'w hannog i feddwl yn
ehangach.

Mae’r ddarpariaeth awyr agored wedi’i chynllunio’n ofalus, gyda chyfleoedd addas i blant
archwilio ac arbrofi, er enghraifft drwy ddefnyddio offer adeiladu, chwyddwydrau ac offer
garddio. Mae’r profiadau hyn yn hyrwyddo chwilfrydedd, creadigrwydd, lles a sgiliau
cyfathrebu’r plant yn effeithiol.

Mae ymarferwyr yn cynllunio profiadau dysgu pwrpasol sy’n cefnogi datblygiad ieithyddol
cynnary plant yn dda. Maent yn manteisio ar gyfleoedd i fodelu patrymau iaith cadarn ac
yn gwneud defnydd effeithiol o ganeuon i ddatblygu medrau plant. Mae ymarferwyr yn
darparu cyfleoedd i ddathlu Cymreictod a chynefin yn effeithiol. Maent yn cyflwyno
adnoddau gweledol, megis gwisgoedd traddodiadol Cymreig ac yn trefnu teithiau amli’r
ardal leol sy’n meithrin ymdeimlad cryf o berthyn. Mae profiadau buddiol hefyd yn cefnogi
datblygiad ysbrydol, moesol, cymdeithasol a diwylliannol 'y plant, er enghraifft wrth
gymharu garddio yma yng Nghymru ag Affrica.

Mae’r ddarpariaeth ar gyfer medrau digidol cynnary plant yn bridol. Fodd bynnag, nid yw’r
ddarpariaeth ar gyfer mathemateg wedi’i gynllunio’n digon manwl i sicrhau datblygiad
cynyddol ym medrau mathemateg plant. Mae datblygiad corfforol a chreadigol yn gryf,
gyda defnydd ystyrlon o adnoddau sy’n annog plant i ddod yn archwilwyr hyderus o'u
hamgylchedd ac i arbrofi gyda gwahanol offer. Er enghraifft, mae’r plant yn frwdfrydig
wrth greu llwybrau cydbwyso a theithio drostynt mewn ffurf gwahanol.

Yr amgylchedd: Da

Mae'r arweinwyr yn rhoi mesurau cadarn ar waith i sicrhau bod pawb yn deall eu
cyfrifoldebau o ran cadw'r plant yn ddiogel. Mae ymarferwyr yn gofalu amy plant mewn
amgylchedd diogel. Er enghraifft, maent yn cloi'r drysau allanol, yn rheoli mynediad, ac yn
cofnodi pob ymwelydd. Maent yn cwblhau asesiadau risg ac yn rheoli peryglon yn
effeithiol drwy wiriadau boreol. Mae'r ymarferwyr yn dilyn trefn glanhau effeithiol sy'n
cadw'r feithrinfa'n lan ac yn daclus. Mae'r arweinwyr yn trefnu bod yr holl gyfarpar tan yn
cael ei wasanaethu ac yn sicrhau bod gwiriadau diogelwch yr adeilad yn cael eu cynnal a'u
cofnodi'n gywir.

Mae ymarferwyr yn cynnal a chadw pob ystafell yn dda ac mae'r defnydd o liwiau niwtral
yn creu awyrgylch hamddenol. Mae'r amgylchedd yn addas i blant, ac mae ymarferwyr yn
arddangos enghreifftiau o'u gwaith mewn modd deniadol er mwyn hyrwyddo ymdeimlad
y plant o falchder a pherthyn. Mae ymarferwyr yn defnyddio’r gofod yn dda ac maent yn
sicrhau mynediad parhaus i’'r awyr agored yn effeithiol, fel bod y plant yn gallu ei
defnyddio'n rheolaidd. Mae'r amgylchedd awyr agored yn groesawgar ac yn darparu
cyfleoedd gwerthfawr a diddorol i'r plant ddatblygu drwy chwarae. Mae'n eang ac yn
cynnwys mannau priodol sy'n gwahodd y plant i ddringo, mynd ar gefn beiciau, cydbwyso,
neu eistedd a mwynhau llyfr. Mae'r arweinwyr yn darparu cyfleusterau addas, gan
gynnwys toiledau, cyfleusterau golchi dwylo, ac ardaloedd newid cewynnau.

Mae'r arweinwyr yn darparu dodrefn, teganau a chyfarpar sy'n briodol i oedran y plant.
Mae ymarferwyr yn storio adnoddau’n dda fel bod y plant yn gallu cael gafael arnynt yn
hawdd, ac maent yn eu cadw’n lan ac mewn cyflwr da. Mae ymarferwyr yn cyflwyno
deunyddiau naturiol ac adnoddau dilys ar draws yr amgylchedd, er enghraifft offer cegin
go iawn yn yr ardal chwarae rol. Mae'r ychwanegiadau hyn yn cefnogi'r plant i ddatblygu
eu dealltwriaeth o'r byd o'u cwmpas ac yn cyfoethogi eu chwarae dychmygus. Mae
cyfleoedd buddiol i'r plant ddatblygu ymwybyddiaeth ddiwylliannol drwy lyfrau a doliau,
sy'n helpu i hyrwyddo amrywiaeth a chynhwysiant mewn modd priodol.

Arweinyddiaeth a rheolaeth: Da

Mae arweinydd y lleoliad yn darparu arweinyddiaeth effeithiol sy’n canolbwyntio ar
wella darpariaeth a deilliannau’r plant. Mae gan yr arweinydd weledigaeth eglur ac
mae’n hybu cydweithio bwriadus ymysg yr ymarferwyr. Mae rolau a chyfrifoldebau staff
wedi eu diffinio’n glir, ac mae amrediad o bolisiau wedi eu sefydlu i’'w cefnogi. O
ganlyniad, mae hyn yn cael effaith gadarnhaol ar hyder pob ymarferydd i gyfranogi’n fwy
rhagweithiol mewn datblygu profiadau dysgu plant ymhellach. Darparir datganiad o
ddiben eglur sy’n hysbysu teuluoedd am ddarpariaeth y lleoliad.

Mae trefniadau recriwtio yn ddiogel, cadarn ac amserol, ac mae’r arweinydd yn gweithredu
prosesau rheoli perfformiad trwyadl sydd a disgwyliadau clir a synhwyrol. Mae hyn yn
galluogi ymarferwyr i gynnal safonau uchel yn eu gwaith a datblygu’n broffesiynol. Mae’r
arweinydd yn cefnogi mynediad at hyfforddiant priodol, sy’n gwella medrau ac arferion
gofal. O ganlyniad, mae ymarferwyr yn ymroddedig, yn awyddus i wella ac yn ymatebol i
gyngor gan yr awrweinydd ac asiantaethau cefnogi.

Mae’r arweinydd yn canolbwyntio ar welliant parhaus drwy weithdrefnau hunanwerthuso
effeithiol, sy’n arwain at dargedau priodol ar gyfer datblygu. Mae’n nodi cryfderau’r
lleoliad a’r meysydd i’'w gwella yn dda. Er enghraifft, yn ddiweddar, mae’r lleoliad wedi
cryfhau’r defnydd o’r ardal leol i ddatblygu ymwybyddiaeth y plant o’u cynefin.

Mae’r arweinydd yn sicrhau bod lleisiau pob rhanddeiliad yn cael eu hystyried yn
briodol. Mae’n cynnal trafodaethau buddiol gydag asiantaethau cefnogi i wella arferion
cynllunio ac asesu, ac yn cyfathrebu’n rheolaidd a rhieni a gofalwyr drwy gyfryngau
cymdeithasol a sgyrsiau rheolaidd. Mae’r arweinydd hefyd yn dyrannu adnoddau’n
ddoeth, gan wneud defnydd effeithiol o grantiau i gynnal yr adeilad a datblygu
darpariaeth bwrpasol, megis y gegin chwarae r6l newydd a’r sied dywod.

Mae’r ddarpariaeth bugeiliol yn gryf. Mae’r lleoliad wedi datblygu perthynas cadarn
gyda rhieni a gofalwyr. Wrth i blant ddechrau yn y lleoliad, mae’r ymarferwyr yn cysylltu
arhieni a gofalwyr er mwyn canfod anghenion a diddordebau plant. O ganlyniad, maent
yn gallu darparu ar gyfer diddordebau’r plant yn llwyddiannus. Mae partneriaethau
effeithiol @’r ysgol a sefydliadau lleol yn cefnogi trefniadau pontio yn llwyddiannus ac yn
cyfoethogi profiadau dysgu’r plant.

Copiau o'r adroddiad

Mae copiau o’r adroddiad hwn ar gael yn y lleoliad ac oddi ar wefan AGC ac Estyn
(http://careinspectorate.wales) (www.estyn.llyw.cymru)

Mae AGC ac Estyn yn arfarnu effeithiolrwydd darparwr gan ddefnyddio graddfa bedwar
pwynt ar gyfer barnau:

Rhagorol Perfformiad ac arferion cryfiawn, cynaledig

Da Llawer o gryfderau a dim meysydd pwysigy mae angen eu
gwella’n sylweddol

Digonol Cryfderau yn gorbwyso gwendidau ond mae angen gwelliannau

Gwael Gwendidau pwysig yn gorbwyso cryfderau ac mae angen
gwelliannau sylweddol

Cyfieithwyd y ddogfen hon gan Prysg (Cymraeg i Saesneg).

® Hawlfraint y Goron 2026: Gellir ailddefnyddio’r adroddiad hwn yn ddi-dal: (a) mewn unrhyw fformat neu
gyfrwng; a (b) gellir ei gyfieithu gan neu ar ran darparwr addysg a/neu hyfforddiant y mae’r adroddiad hwn
yn ymwneud ag ef i unrhyw iaith, ar yr amod y caiff ei ailddefnyddio ac/neu ei gyfieithu’n gywir ym mhob
achos ac na chaiff ei ddefnyddio mewn cyd-destun camarweiniol. Ym mhob achos, rhaid cydnabod y
deunydd (gan gynnwys unrhyw gyfieithiad) fel hawlfraint y Goron a rhaid nodi teitl yr adroddiad penodol.

Dyddiad cyhoeddi: 02/07/2026

